
	1.
	Արդարադատության նախարարության 07.11.2019թ.
N Մ-1192 գրություն
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» օրենքի նախագծով /այսուհետ՝ նախագիծ/ առաջարկվում է օրենքում նախատեսել կարգավորումներ,  համաձայն որոնց՝  2020 թվականի հունվարի 1-ից կսահմանվի մինչև 100 միկրոն հաստությամբ պոլիէթիլենային պարկերի և տոպրակների իրացման նվազագույն գին՝ 100 դրամ, իսկ 2023 թվականի հունվարի 1-ից կարգելվի առևտրի օբյեկտներում և առևտրի իրականացման վայրերում վաճառողի կողմից թաղանթի մինչև 100 միկրոն հաստությամբ պոլիէթիլենային պարկերի և տոպրակների օտարումը (բացառությամբ կշռափաթեթավորման համար օգտագործվողների և երկրորդային հումքից արտադրվածների)։
Նախագծի ընդունման արդյունքում ակնկալվում է պոլիէթիլենային տոպրակների օգտագործման ծավալների կտրուկ կրճատում, ինչը կհանգեցնի շրջակա միջավայրի և դրա բաղադրիչների աղտոտման նվազեցմանը, հանրապետության էկոլոգիական վիճակի բարելավմանը:
Այս առումով նախևառաջ հարկ ենք համարում նշել, որ խնդրի կարգավորումն առաջնահերթ ենթադրում է հասարակության մոտ բնապահպանական կրթության, դաստիարակության, իրազեկման համակարգի գործիքակազմի կիրառում, որի ուղղությամբ կրթական և իրազեկման աշխատանքների արդյունավետությունը բարձրացնելու և շոշափելի արդյունքներ ստանալու համար պետք է ծրագրավորված աշխատանք տարվի կրթական բոլոր մակարդակներում և հասարակության լայն շերտերի մոտ՝ մշակելով և գործի դնելով բնապահպանական տեղեկատվությունը տարածելու համակարգված մեխանիզմներ: 
Հաշվի առնելով այն հանգամանքը, որ շրջակա միջավայր արտանետված պոլիէթիլենային տոպրակները պահպանվում են երկար ժամանակ և չեն ենթարկվում կենսաբանական քայքայման, դրանց օգտագործումից հրաժարվելու գործընթացը պետք է ընթանա դրանց փոխարինող բիոփաթեթների և էկոլոգիապես անվտանգ կամ սակավ վտանգավոր փաթեթավորման միջոցների արտադրության ծավալների ապահովմանը զուգահեռ:
Աղբի  թափոնների կառավարման ամենանախընտրելի տարբերակը դրանց վերամշակումն է, սակայն այն հնարավոր է իրականացնել միայն աղբի տեսակավորված հավաքման դեպքում: Հայաստանում խնդիրը բարդանում է նաև նրանով, որ բացակայում կամ աննշան են հումքի վերամշակման ծավալները: 
Այս առումով հարկ ենք համարում անդրադառնալ հիշյալ խնդրի կարգավորման վերաբերյալ մի շարք երկրների փորձին: Այսպես՝
Եվրոպական Միության կազմի մեջ մտնող 28 երկրից 12 երկիր օրենսդրորեն սահմանափակել են պոլիէթիլենային փաթեթների օգտագործումը կամ ընդհանրապես արգելել դրանց օգտագործումը՝ ստիպելով առևտրային կազմակերպություններին և խանութներին անցնելու թղթյա փաթեթների օգտագործմանը: 
Իտալիայում  և Ֆրանսիայում 2011թ. հունվարի 1-ից արգելվել է պոլիէթիլենային փաթեթների օգտագործումը և գնորդներն ապրանքների գնման համար պետք է ունենան բազմակի օգտագործման պայուսակներ կամ կենսաբանական փաթեթներ: Սուպերմարկետներին և խանութներին թույլատրվել է վաճառել պահեստներում առկա փաթեթները մինչև դրանց վերջնական սպառումը կամ իրացումը: 
Ավստրալիայում և ԱՄՆ որոշ նահանգներում և քաղաքներում պոլիէթիլենային փաթեթների օգտագործումն արգելված է, իսկ Կալիֆորնիայի իշխանությունների կողմից 2004 թվականին ընդունված օրենքի համաձայն՝ պոլիէթիլենային յուրաքանչյուր փաթեթի օգտագործման դիմաց գանձվում է 2 ցենտ:
Չինաստանում 2008թ. հունիսի 1-ից արգելված է բարակ (0.025մմ հաստությամբ) պոլիէթիլենային փաթեթների արտադրությունը, ինչպես նաև պոլիէթիլենային փաթեթների անվճար տրամադրումը խանութներում, սուպերմարկետներում և շուկաներում: Այն խանութները, որոնք խախտում են նոր կարգը տուգանվում են, իսկ առավել խիստ խախտումների դեպքում`  բռնագրավվում են ապրանքները:
Մեխիկոյի սուպերմարկետներում արգելվել է միանգամյա օգտագործման պոլիէթիլենային փաթեթների օգտագործումը՝ մեկ տարի ժամկետ տրամադրելով առևտրային կազմակերպություններին իրացնելու իրենց պահեստներում եղած պոլիէթիլենային փաթեթների պաշարները, որոնցով իրենց գնումները սովորաբար կատարում էին մայրաքաղաքի բնակիչները:
Իսրայելում, Սինգապուրում, Բանգլադեշում և Թայվանում արգելված է պոլիէթիլենային փաթեթների օգտագործումը: 
Դանիայում դեռևս 1994 թվականին սահմանվել էր լրացուցիչ հարկ` առևտրային հաստատություններում պոլիէթիլենային փաթեթներն անվճար տրամադրելու համար: 
Իռլանդիայում պոլիէթիլենային յուրաքանչյուր փաթեթի օգտագործման համար գանձվող հարկի կիրառումը հնարավորություն տվեց կրճատել դրանց օգտագործման ծավալները 95 տոկոսով 
Շոտլանդիայում 2002թ-ից բոլոր գնորդներն յուրաքանչյուր պոլիէթիլենային փաթեթի համար վճարում են հարկ` 15 ցենտի չափով: Միջոցները փոխանցվում են պետական ֆոնդ, որոնք հետագայում ուղղվում են թափոնների թաղման աշխատանքների ֆինանսավորմանը:
Գերմանիայի սուպերմարկետներում ցածր գներով փաթեթների լայն տեսականի է առաջարկվում. օրգանական աղբի համար նախատեսված ծավալով մեծ փաթեթներից մինչև Pely Bio կոչվող փաթեթները, որոնք ամբողջությամբ քայքայվում են: Անվնաս տարաներ արտադրողները խրախուսվում են պետական ծրագրերի շրջանակներում: Գոյություն ունի ուղղակի կապ էկոլոգիապես մաքուր արտադրության և հարկման համակարգի միջև. գործարարը որքան մեծ օգուտ է տալիս բնությանը, այնքան պարզ է նրա հարկման համակարգը: 
         Հիշյալ երկրների փորձի վերլուծությունը վկայում է, որ աշխարհում այսօր կիրառվում են պոլիէթիլենային տոպրակներին փոխարինող այլընտրանքային՝ բնության մեջ կենսաբանական քայքայման ենթարկվող և բազմակի օգտագործման փաթեթավորման նյութերի արտադրության, վաճառքի և օգտագործման ծավալների աճին նպատակաուղղված տնտեսական մեխանիզմների և գործիքներ, ինչպես նաև աղբահանման այնպիսի մեխանիզմներ, որոնք թափոնների կառավարման ծախսերը դնում են դրանք արտադրողների վրա: Արտադրողը դառնում է պատասխանատու իր ապրանքի կենսական ցիկլի բոլոր փուլերի, այդ թվում` շահագործումից հետո առաջացող օգտահանման համար` ներառելով դրա հետ կապված ծախսերն ապրանքի շուկայական արժեքի մեջ: 
Վերոգրյալի հիման վրա և լիովին ընդունելի համարելով պոլիէթիլենային տոպրակների օգտագործման ծավալների կտրուկ կրճատման անհրաժեշտությունը՝ շրջակա միջավայրի  նկատամամբ ազդեցության տեսանկյունից, այնուամենայնիվ գտնում ենք, որ նախագծով նախատեսված կարգավորումը՝ 2020 թվականի հունվարի 1-ից մինչև 50 միկրոն հաստությամբ պոլիէթիլենային պարկերի և տոպրակների իրացման (օտարման) համար նվազագույն գնի՝ 100 դրամի սահմանումը, սպառողների համար առաջացնելու է լրացուցիչ ֆինանսական բեռ՝ ՀՀ-ում աղքատության ներկայիս մակարդակի և հասարակության արդեն իսկ ծանր սոցիալ-տնտեսական պայմանների պարագայում, այնինչ՝  պոլիէթիլենային տոպրակների օգտագործման ծավալների կրճատմանը և դրանից բխող էկոլոգիական վիճակի բարելավմանը կարելի է հասնել նաև այլ մեխանիզմների կիրառմամբ՝ սահմանելով համապատասխան հարկեր շրջակա միջավայրին վնաս պատճառող պոլիէթիլենային փաթեթների Հայաստանի Հանրապետությունում  արտադրման, իրացման, ինչպես նաև Հայաստանի Հանրապետություն  ներմուծման համար, իսկ էկոլոգիապես մաքուր նյութերից փաթեթավորման միջոցների արտադրությունը և շրջանառությունը խրախուսելու նպատակով սահմանել  բնապահպանական օրենսդրության գծով արտոնություններ էկոլոգիապես մաքուր նյութերից փաթեթավորման միջոցներ արտադրող կազմակերպությունների համար՝ աջակցություն ցուցաբերելով աղբի վերամշակումով արդեն զբաղվող և ցանկություն ունեցող ընկերություններին՝ ընդհուպ մինչև հարկերից ազատելը, իսկ պոլիէթիլենային տոպրակներին վաճառքի գումարի մի մասը ուղղել էկոլոգիական խնդիրների լուծմանը կամ կոնկրետ ֆոնդի, որը կզբաղվի աղբի տեսակավորմամբ ու վերամշակմամբ:
	Պարզաբանում
	Շրջակա միջավայրի նախարարության կողմից մշակված օրենսդրական փաթեթի հիմնական նպատակ է պոլիէթիլենային տոպրակների օգտագործման ծավալների կտրուկ կրճատումը և ենթադրվում է, որ նախագծերի ընդունումը սպառողների համար  կառաջացնի ոչ թե լրացուցիչ ֆինանսական բեռ այլ կբերի սպառողների վարքագծի կտրուկ փոփոխության՝ մասնավորապես  առևտրի օբյեկտներում և առևտրի իրականացման վայրերում այլընտրանքային (շրջակա միջավայրի և մարդու առողջության պահպանման տեսանկյունից անվտանգ), բազմակի օգտագործման պարկերի և տոպրակների օգտագործման մշակույթի ձևավորմանը/վերականգնմանը:  Օրենսդրական փաթեթի մշակման գործընթացում շրջակա միջավայրի նախարարության կողմից իրականացվել է ոլորտի միջազգային փորձի համալիր վերլուծություն, ինչի արդյունքում ել ձևավորվել է նախագծերով նախատեսվող մոտեցումների ներդրման նպատակահարմարությունը: 
Շրջակա  միջավայրի նախարարության կողմից զուգահետաբար տարվում են նաև այլ աշխատանքներ՝ պլաստիկ թափոնների կառավարման ոլորտի զարգացման ուղղությամբ։

	
	
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագծով (այսուհետ` նախագիծ) առևտրի, հանրային սննդի օբյեկտներում, սպառողական ապրանքների, գյուղատնտեսական արտադրանքի, կենդանիների շուկաներում, կրպակներում «Առևտրի և ծառայությունների մասին» Հայաստանի Հանրապետության օրենքով արգելվող ապրանքների օտարման համար սահմանված սանկցիան խստացվում է և հիշյալ իրավախախտումը առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:
Նախագծին կից ներկայացված հիմնավորման համաձայն` վարչական իրավախախտումների վերաբերյալ ՀՀ օրենսգրքով (այսուհետ` Օրենսգիրք) նախատեսվում է նվազագույն աշխատավարձի քսանապատիկից մինչև երեսունապատիկի չափով տուգանք՝ «Առևտրի և ծառայությունների մասին» Հայաստանի Հանրապետության օրենքով արգելված ապրանքներ վաճառելու (իրացնելու) համար, ինչը համարժեք չէ հասցվող վնասին, ինչպես նաև համահունչ չէ նույն օրենքի 170.13-րդ հոդվածի դրույթներին, որը նախատեսում է նվազագույն աշխատավարձի երեքհարյուրապատիկի չափով տուգանք ՀՀ օրենսդրությամբ որոշակի ապրանքների համար սահմանված օտարման նվազագույն գնից ցածր գնով այդ ապրանքների օտարման համար։ Գործող դրույթով չեն կարգավորվում նաև նշված ապրանքների անհատույց տրամադրման (օտարման) դեպքերը: 
Այս առումով անհրաժեշտ է նկատի ունենալ, որ ՀՀ Սահմանադրության 71-րդ հոդվածի 2-րդ մասի համաձայն` օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Այս առումով ՀՀ սահմանադրական դատարանն իր` 2010 թվականի հոկտեմբերի 12-ի ՍԴՈ-920 որոշման մեջ, անդրադառնալով համաչափության սկզբունքի բովանդակությանը, նշել է, որ. «…համաչափության սկզբունքը պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև»:
Նախագծով սահմանվում է զգալի բարձր սանկցիա հիշյալ արարքների համար, մինչդեռ նախագծին կից ներկայացված հիմնավորման մեջ որևէ կերպ հիմնավորված չէ սանկցիայի խստացումը, մասնավորապես` տուգանքի չափը, ներկայացված չեն որևէ վիճակագրական տվյալներ և անհրաժեշտ տեղեկատվություն գործող սանկցիայի ոչ արդյունավետ լինելու վերաբերյալ: Այս առումով անհրաժեշտ է նկատի ունենալ, որ վարչական իրավախախտման վերաբերյալ վարույթ իրականացնող մարմինների կողմից նշանակվող վարչական տույժի տեսակները կամ չափերը պետք է համապատասխանեն կատարված վարչական իրավախախտման բնույթին, պիտանի, անհրաժեշտ և համարժեք լինեն ՀՀ Սահմանադրությամբ և օրենքներով հետապնդվող նպատակին հասնելու և նոր վարչական իրավախախտումները կանխելու համար: 
Ինչ վերաբերում է Օրենսգրքի 158-րդ հոդվածի 13-րդ մասի և 170.13-րդ հոդվածի միջև տարվող համեմատությանը, և այն դիտարկմանը, որ նշված հոդվածների սանկցիաները համահունչ չեն, հարկ է նշել, որ հիշյալ հոդվածներով պաշտպանվող հասարակական հարաբերությունների բնագավառներն այլ են: Մի դեպքում խոսքը գնում է առևտրի և ծառայությունների բնագավառի մասին, մյուս դեպքում` հարկային ոլորտի մասին: Այս առումով հարկ է նշել, որ Օրենսգրքի 170.13-րդ հոդվածը լրացվել է 2009 թվականի հոկտեմբերի 29-ի ՀՕ-199-Ն օրենքով, որի ընդունումը պայմանավորված է եղել «Ակցիզային հարկի մասին» օրենքի լրացումներով:
Ելնելով վերոգրյալից գտնում ենք, որ նախագծով նախատեսված փոփոխությունը լրացուցիչ հիմնավորման կարիք ունի:
	Չի ընդունվել
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագծի ընդունման անհհրաժեշտությունը պայմանավորված է հետևյալով.
1.Ներկայումս «Վարչական իրավախախտումների» վերաբերյալ օրենքով  նախատեսվում է նվազագույն աշխատավարձի քսանապատիկից մինչև երեսունապատիկի չափով տուգանք՝ օրենքով արգելված ապրանքներ վաճառելու (իրացնելու) համար, ինչը համարժեք չէ հասցվող վնասին, ինչպես նաև համահունչ չէ նույն օրենքի 170.13-րդ հոդվածի դրույթին, որը նախատեսում է նվազագույն աշխատավարձի երեքհարյուրապատիկի չափով տուգանք ՀՀ օրենսդրությամբ որոշակի ապրանքների համար սահմանված օտարման նվազագույն գնից ցածր գնով այդ ապրանքների օտարման համար։
2. Գործող դրույթով չեն կարգավորվում նաև նշված ապրանքների անհատույց տրամադրման (օտարման) դեպքերը:
Նախագծով նախատեսվող օրենսդրական կարգավորման արդյունքում  հստակեցվում է «Առևտրի և ծառայությունների մասին» ՀՀ օրենքով արգելվող ապրանքների օտարման համար նախատեսվող տուգանքի չափը, այն մոտարկելով խախտման վտանգավորությանը և համանման այլ խախտման համար գործող տուգանքի չափին:

	2.
	Ֆինանսների նախարարության 18.09.2019թ. 
N 01/11-4/15424 գրություն
	«Վարչական իրավախախտումների վերաբերյալ» Հայաստանի Հանրապետության օրենսգրքի 158-րդ հոդվածի 13-րդ մասով սահմանվում է, որ առևտրի, հանրային սննդի օբյեկտներում, սպառողական ապրանքների, գյուղատնտեսական արտադրանքի, կենդանիների շուկաներում, կրպակներում «Առևտրի և ծառայությունների մասին» Հայաստանի Հանրապետության օրենքով արգելվող ապրանքներ վաճառելը (իրացնելը) առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով: Ստացվում է, որ գործող իրավակարգավորման համեմատ Նախագծով առավել խիստ պատասխանատվություն է նախատեսվում: Այս առումով, կարծում ենք, որ լրացուցիչ հիմնավորման կարիք ունի Նախագծով նախատեսված տուգանքի չափը: Անհրաժեշտ է նկատի ունենալ, որ վարչական տույժի նպատակը պատժելը չէ, այլ վարչական պատասխանատվությունը, բացի այդ, որպես իրավախախտի նկատմամբ ներգործության միջոց ունի իրավախախտին դաստիարակելու, ինչպես նաև վարչական իրավախախտումները կանխելու նպատակ: Այդ նպատակներին հասնելու համար անհրաժեշտ է, որ վարչական պատասխանատվության միջոցը բխի համաչափության սահմանադրական սկզբունքի էությունից, այսինքն՝ լինի բավարար և համաչափ՝ իր նպատակին ծառայելու համար: Հայաստանի Հանրապետության սահմանադրական դատարանը, անդրադառնալով համաչափության սկզբունքի բովանդակությանը, նշել է. «համաչափության սկզբունքն առաջին հերթին պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև» (ՀՀ սահմանադրական դատարանի 2010 թվականի նոյեմբերի 16-ի ՍԴՈ-924 որոշում): Նշվածից ելնելով՝ գտնում ենք, որ, ցանկացած հակաիրավական արարքի համար պատասխանատվության միջոց ու չափ նախատեսելիս, նախ և առաջ անհրաժեշտ է համոզվել, որ դրանք հնարավորություն են տալու հասնելու վարչական պատասխանատվության նպատակների իրականացմանը: Բացի այդ, հարկ է նկատի ունենալ, որ «Վարչական իրավախախտումների վերաբերյալ» Հայաստանի Հանրապետության օրենսգրքով սահմանված հանրային վտանգավորության տարր պարունակող, շրջակա միջավայրին և մարդկանց կյանքին ու առողջությանը էական վնաս պատճառող արարքների համար գործող օրենսդրությամբ նախատեսված սանկցիաները հարաբերական-որոշակի են և թույլ են տալիս անհատականացնելու պատասխանատվությունը՝ տարբերակված են` ելնելով կատարված արարքի ծանրությունից, հանրային վտանգավորության աստիճանից, պատճառված վնասից, մեղքի աստիճանից և այլ էական հանգամանքներից: Հաշվի առնելով վերոգրյալը՝ առաջարկում ենք վերանայել Նախագծով նախատեսված տուգանքի չափը՝ սահմանելով ոչ թե որոշակի, այլ համաչափության սկզբունքից բխող հարաբերական-որոշակի, այն է՝ նվազագույն և առավելագույն չափեր ունեցող սանկցիա:
	Պարզաբանում
	Ներկայումս գործող «Վարչական իրավախախտումների վերաբերյալ» Հայաստանի Հանրապետության օրենսգրքի 158-րդ հոդվածի 13-րդ կետով  նախատեսվում է նվազագույն աշխատավարձի քսանապատիկից մինչև երեսունապատիկի չափով տուգանք՝ օրենքով արգելված ապրանքներ վաճառելու (իրացնելու) համար, սակայն նույն օրենքի 170.13-րդ հոդվածի դրույթը նախատեսում է նվազագույն աշխատավարձի երեքհարյուրապատիկի չափով տուգանք ՀՀ օրենսդրությամբ որոշակի ապրանքների համար սահմանված օտարման նվազագույն գնից ցածր գնով օտարման համար։ Ելնելով այն տրամաբանությունից, որ արգելված ապրանքի օտարման համար նախատեսված տուգանքը չի կարող ավելի մեղմ լինել նույն ապրանքի նվազագույն գնից բարձր վաճառքի համար նախատեսված տուգանքի չափից,  նախատեսվում է սահմանել տոգանքի առնվազն նույն չափը:   

	3.
	Տարածքային կառավարման և ենթակառուցվածքների  նախարարության 16.09.2019թ. 
N 01/18/14053
 գրություն
	Դիտողություններ և առաջարկություններ չկան:
	
	

	4.
	Կառավարությանը ենթակա պետական եկամուտների կոմիտեի 26.09.2019թ.
N 01/3-4/58267 գրութուն
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 2-րդ հոդվածով առաջարկվում է  օրենքի 9-րդ հոդվածը լրացնել 2.1-ին մասով, որի համաձայն՝ առևտրի օբյեկտներում առուվաճառք իրականացնող իրավաբանական անձանց և անհատ ձեռնարկատերերի ու առևտրի իրականացման վայրերում մանրածախ առևտուր իրականացնող իրավաբանական անձանց և անհատ ձեռնարկատերերի, ինչպես նաև անհատ ձեռնարկատեր չհանդիսացող ֆիզիկական անձանց կողմից ԵԱՏՄ ԱՏԳ ԱԱ 3923 ապրանքային դիրքում գտնվող (բացառությամբ՝ 3923 29 900 0 ծածկագրին դասվող)` թաղանթի մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) օտարման դեպքում այդ ապրանքների իրացման գինը  չի կարող պակաս լինել մեկ հատի համար 100 դրամից: 
Վարչական իրավախախտումների վերաբերյալ ՀՀ օրենսգրքի՝
- 170.13-րդ հոդվածի համաձայն՝ ՀՀ օրենսդրությամբ որոշակի ապրանքատեսակների համար սահմանված օտարման նվազագույն գնից ցածր գնով ապրանքների օտարումն առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով,
- 244.2-րդ հոդվածի համաձայն, մասնավորապես՝ 170.13-րդ հոդվածով նախատեսված վարչական իրավախախտումների վերաբերյալ գործի քննությունը վերապահված է հարկային մարմնին:
 Վերոնշյալ կարգավորումների հետ կապված՝ հարկ ենք համարում նշել, որ հարկային հսկողության իրականացման հետ կապված հարցերը կարգավորված են ՀՀ հարկային օրենսգրքի 17-րդ բաժնով: Օրենսգրքով հարկային հսկողության իրականացման եղանակներն են` հարկային ստուգումները, հարկային ուսումնասիրությունները և հարկային վարչարարության շրջանակներում իրականացվող` օրենսգրքով և ՀՀ օրենքներով սահմանված այլ գործողությունները:
Հարկային հսկողության շրջանակներում հարկային մարմինն իրավունք ունի իրականացնելու համալիր հարկային ստուգում (հարկային հարաբերությունները կարգավորող իրավական ակտերի, ինչպես նաև հարկային մարմնին հսկողության լիազորություններ վերապահող իրավական ակտերի այլ պահանջների կատարման ստուգում) և թեմատիկ հարկային ստուգում (հարկ վճարողի գործունեությանն առնչվող՝ հարկային մարմնին հսկողության լիազորություններ վերապահող իրավական ակտերի առանձին պահանջի (պահանջների) կատարման ստուգում):
Թեմատիկ հարկային ստուգումների տեսակներն են հսկիչ դրամարկղային մեքենաների կիրառման ճշտության ստուգումը, օրենսգրքով սահմանված ելակետային տվյալների և գործակիցների ճշտության ստուգումը, ակցիզային դրոշմանիշերի և (կամ) դրոշմապիտակների կիրառման ճշտության ստուգումը, աշխատողի աշխատանքի ընդունումն օրենսդրությամբ սահմանված կարգով ձևակերպելու և (կամ) աշխատողի համար գրանցման հայտ ներկայացնելու ճշտության ստուգումը: Հարկային հսկողության շրջանակներում արտագնա հարկային ուսումնասիրությունների տեսակներն են հսկիչ գնումը, չափագրումը և հանդիպակաց ուսումնասիրությունը: Միաժամանակ, հարկային մարմնին հսկողության լիազորություններ վերապահող իրավական ակտերի պահանջների խախտումների նախազգուշացման, կանխման, խափանման և բացահայտման նպատակով հարկային մարմնի օպերատիվ-հետախուզական գործունեության իրականացման հետ կապված հարաբերությունները կարգավորվում են «Օպերատիվ-հետախուզական գործունեության մասին» ՀՀ օրենքով:
Հարկային ստուգումների և ուսումնասիրությունների նպատակն է հարկային մարմնին հսկողության լիազորություններ վերապահող իրավական ակտերի պահանջներին դրանց կատարման համապատասխանությունը պարզելը, այդ պահանջների խախտումները կանխելն ու խափանելը, դրանց հայտնաբերելը, օրենսգրքով սահմանված դեպքերում և կարգով հարկային պարտավորությունները ճշգրտելը, այդ թվում` ինքնուրույն հաշվարկելն ու վերահաշվարկելը, հայտնաբերված խախտումների համար պատասխանատվություն կիրառելը:
Հետևաբար, առևտրի օբյեկտներում առուվաճառք իրականացնող իրավաբանական անձանց և անհատ ձեռնարկատերերի ու առևտրի իրականացման վայրերում մանրածախ առևտուր իրականացնող իրավաբանական անձանց և անհատ ձեռնարկատերերի, ինչպես նաև անհատ ձեռնարկատեր չհանդիսացող ֆիզիկական անձանց կողմից ԵԱՏՄ ԱՏԳ ԱԱ 3923 ապրանքային դիրքում գտնվող (բացառությամբ՝ 3923 29 900 0 ծածկագրին դասվող)` թաղանթի մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) իրացման նվազագույն գնի նկատմամբ վերահսկողությունը պետական եկամուտների կոմիտեին վերապահելու առումով անհրաժեշտ է, որ այդ վերահսկողությունը նախ համահունչ լինի հարկային հսկողության նպատակներին, միաժամանակ, բացառվեն այն հիմնախնդիրները, որոնց առկայության պարագայում հնարավորություն չէ իրականացնել արդյունավետ հարկային վարչարարություն: Այդ առումով, նախագծով առաջարկվող կարգավորումների նկատմամբ վերահսկողությունը համալիր հարկային ստուգման շրջանակներում հնարավոր չէ իրականացնել, քանի որ նույն հարկ վճարողի մոտ համալիր հարկային ստուգումները, կախված ռիսկայնության աստիճանից, իրականացվում են օրենքով սահմանված հաճախականությամբ (մասնավորապես` բարձր ռիսկայնության դեպքում ոչ ավելի հաճախ, քան հարկային տարվա ընթացքում մեկ անգամ): Նախագծի ընդունման արդյունքում, կստացվի, որ մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) օտարման դեպքում այդ ապրանքների մեկ հատի իրացման գինը  100 դրամից պակաս լինելու դեպքերը հարկային մարմինը կարող է բացահայտել միայն համալիր հարկային ստուգման ընթացքում, լավագույն դեպքում՝ տարեկան մեկ անգամ, այն էլ միայն այն հարկ վճարողների մոտ, որոնք ընդգրկված են համալիր հարկային ստուգումների տարեկան ծրագրում: Բացի այդ, համալիր հարկային ստուգման ժամանակ, ստուգման ենթակա են հարկային հարաբերությունները կարգավորող բոլոր իրավական ակտերի  բոլոր պահանջները: Ի վերջո, նախագծի 2-րդ հոդվածի 2.1-ին մասը վերաբերում է նաև առևտրի իրականացման վայրերում մանրածախ առևտուր իրականացնող՝ անհատ ձեռնարկատեր չհանդիսացող ֆիզիկական անձանց, մինչդեռ՝ ՀՀ հարկային օրենսգրքի 335-րդ հոդվածի 1-ին մասի համաձայն՝ հարկային ստուգումը հարկային մարմնի լիազորությունների շրջանակներում հարկ վճարողների (համալիր հարկային ստուգմամբ ստուգվող ժամանակաշրջաններում կազմակերպությունների վերակազմակերպման դեպքերում` իրավահաջորդի (իրավահաջորդների) մոտ նաև իրավանախորդների մասով), բացառությամբ անհատ ձեռնարկատեր կամ նոտար չհանդիսացող ֆիզիկական անձանց, իսկ Օրենսգրքով սահմանված դեպքերում` հաշվառումից հանված անհատ ձեռնարկատիրոջ մոտ իրականացվող ընթացակարգ է:  Հետևաբար, անհատ ձեռնարկատեր կամ նոտար չհանդիսացող ֆիզիկական անձանց նկատմամբ հարկային ստուգում իրականացնելու հարկային մարմնի լիազորություն օրենսգրքով սահմանված չէ, և իրավական առումով հնարավոր չէ իրականացնել: Հարցի կարգավորման նպատակով օրենսգրքով թեմատիկ ստուգման տեսակ նախատեսելը և իրականացնելը ևս խնդրահարույց է: 
Նախագծերով առաջարկվող կարգավորումներին համապատասխան` խախտում է համարվելու մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) նվազագույն գնից ցածր գնով իրացումը: Տվյալ դեպքում առաջանում են հետևյալ խնդրո առարկա հարցերը
-  ինչպես է վերահսկվելու  պոլիէթիլենային պարկերի և տոպրակների` թաղանթի մինչև 50 միկրոն հաստություն ունենալը, կշռափաթեթավորման համար օգտագործված լինելը, երկրորդային հումքից արտադրված լինելը,
- որ մարմինն է վերահսկելու պոլիէթիլենային պարկերի և տոպրակների` թաղանթի մինչև 50 միկրոն հաստություն ունենալը, կշռափաթեթավորման համար օգտագործված լինելը կամ երկրորդային հումքից արտադրված լինելը և ինչպես: Ընդ որում, նաև պետք է որոշվի պոլիէթիլենային պարկերի և տոպրակների հաստությունը մինչև 50 միկրոն է, թե գերազանցում է այն: Դրա հետ կապված և մասնագիտական մակարդակով վարչարարություն իրականացնելու առումով հստակ չէ պոլիէթիլենային պարկերի և տոպրակների հաստության որոշման կարգն ու եղանակները (մասնավորապես՝ այն որոշվելու է միայն արտագնա ստուգմամբ, կիրառվելու են հատուկ սարքեր, թե ենթադրվում է այլ մոտեցում): Եթե պետք է կիրառվեն հատուկ սարքեր, ապա պետք է հստակեցվեն նման սարքերի առկայության, դրանց ձեռք բերման և  ֆինանսավորման հետ կապված հարցերը: 
	Ընդունվել է մասնակիրորեն
	· Համաձայն «Առևտրի և ծառայությունների մասին» Հայաստանի Հանրապետության օրենքի 17-րդ կետի՝  օրենքի պահանջների կատարման նկատմամբ հսկողությունը իրականացնում են տեղական ինքնակառավարման մարմինները՝ օրենքի 171 հոդվածի պահանջներին համապատասխան: Հարկ է նշել նաև որ համաձայն  օրենքի 171 հոդվածի 12-րդ կետի հսկողության իրականացման արդյունքներով արձանագրված իրավախախտումների վերաբերյալ գործերի քննությունը կատարվում է ՀՀ օրենսդրությամբ սահմանված կարգով: 
Հարկային մարմնին արդեն իսկ վերապահված է իրավախախտումների վերաբերյալ գործի քննությունը:
Ներկայացված նախագծով առաջարկվում է միայն խստացնել սահմանված օտարման նվազագույն գնից ցածր գնով օտարման համար գործող պատասխանատվության համար սահմանված դրույքչափը՝ ելնելով այն տրամաբանությունից, որ արգելված ապրանքի օտարման համար նախատեսված տուգանքը չի կարող ավելի մեղմ լինել նույն ապրանքի նվազագույն գնից բարձր վաճառքի համար նախատեսված տուգանքի չափից։

Ինչ վերաբերում է ՀՀ հարկային մարմի կողմից համալիր ստուգումների իրականացման գործող համակարգին հարկ է նշել, նվազագույն գնի սահմանումը ՀՀ գործող օրենսդրությամբ արդեն իսկ ամրագրված մեխանիզմ է և չի պահանջում օրենսդրական նոր կարգավորումներ։ 

· Կշռափաթեթավորման համար օգտագործված լինելու հարցը կարգավորելու նպատակով նախագծով հստակեցվել է կշռափաթեթավորում հասկացությունը։



	
	
	Միաժամանակ, նախագծի 2-րդ հոդվածի 2.1-ին մասի խմբագրությունից հստակ չէ, թե մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) իրացման 100 դրամ նվազագույն գինը վերաբերում է նաև մասնակի հատուցման (այդ թվում՝ զեղչի կիրառում) և անհատույց օտարման դեպքերին, թե ոչ: Դա պայմանավորված է նրանով, որ նախագծի 2-րդ հոդվածի 2.1-ին մասում զուգահեռ կիրառվում է ինչպես «օտարում» հասկացությունն, այնպես էլ «իրացում» հասկացությունը (նույն հոդվածի 2.2-րդ մասում կիրառվում է միայն «օտարում» հասկացությունը), որոնք հարկային օրենսդրության կիրառման առումով ունեն տարբեր նշանակություն (ՀՀ հարկային օրենսգրքի 4-րդ հոդվածի 1-ին մասի 53-րդ, 54-րդ կետեր):
Հաշվի անելով վերոնշյալը՝ նպատակահարմար չենք համարում առևտրի օբյեկտներում առուվաճառք իրականացնող իրավաբանական անձանց և անհատ ձեռնարկատերերի ու առևտրի իրականացման վայրերում մանրածախ առևտուր իրականացնող իրավաբանական անձանց և անհատ ձեռնարկատերերի, ինչպես նաև անհատ ձեռնարկատեր չհանդիսացող ֆիզիկական անձանց կողմից ԵԱՏՄ ԱՏԳ ԱԱ 3923 ապրանքային դիրքում գտնվող (բացառությամբ՝ 3923 29 900 0 ծածկագրին դասվող)` թաղանթի մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) իրացման նվազագույն գնի նկատմամբ վերահսկողությունը պետական եկամուտների կոմիտեին վերապահելը:
	Ընդունվել է
	Նախագծի 2-րդ հոդվածում կատարվել են համապատասխան փոփոխություններ

	5.
	Էկոնոմիկայի նախարարության
07.10.2019թ. 
N01/9637
գրություն
	Կարևորելով և ողջունելով պոլիէթիլենային պարկերի և տոպրակների օգտագործման ծավալների կրճատմանն ուղղված ջանքերն, այնուամենայնիվ գտնում ենք, որ վերոգրյալ սահմանափակումները կարող են խնդիրներ առաջացնել տվյալ ոլորտում գործունեություն ծավալող տնտեսավարողների համար։ 
«Առևտրի և ծառայությունների մասին» ՀՀ օրենքում լրացումներ կատարելու մասին» օրենքի նախագծով (այսուհետ՝ Նախագիծ) ի թիվս այլ դրույթների՝ առաջարկվում է սահմանել պոլիէթիլենային պարկերի և տոպրակների իրացման նվազագույն գին (100 դրամ), որը ուժի մեջ է մտնում 2020 թվականի հուլիսի 1-ից:
Վերոնշյալի առնչությամբ լրացուցիչ հիմնավորման կարիք ունեն ինչպես նվազագույն գնի սահմանաչափն, այնպես էլ խնդիրը նվազագույն գնի միջոցով լուծելու մոտեցումը, քանի որ ընտրված մեխանիզմն, ըստ էության, հնարավորություն չի ստեղծում դրանից ստացված միջոցները նպատակային ուղղել արտադրությունները վերապրոֆիլավորելուն, արդիականացնելուն կամ շրջակա միջավայրի պահպանման ու բնապահպանական գրագիտության բարձրացմանն ուղղված միջոցառումների շրջանակն ընդլայնելուն: 
Ըստ այդմ առաջարկում ենք պոլիէթիլենային պարկերի և տոպրակների նվազագույն գին սահմանելու փոխարեն (տվյալ դեպքում 100 դրամ) դիտարկել համապատասխան բնապահպանական հարկ՝ արտադրության և ներմուծման համար, ինչն ուղղված կլինի շրջակա միջավայրի և դրա բաղադրիչների աղտոտման նվազեցմանը։ Կսահմանվի պատասխանատվության համապատասխան մեխանիզմ՝ նպաստելով առավել արդյունավետ իրականացնել շրջակա միջավայրին էական վնաս պատճառող ապրանքների կրճատման ուղղված գործընթաց։ 

	Չի ընդունվել 
	Հաշվի առնելով, որ պոլիէթիլենային տոպրակների կրճատմանն ուղղված շրջակա միջավայրի նախարարության կողմից մշակված օրենսդրական փաթեթի 1-ին տարբերակով ներկայացվել է բնապահպանական հարկի սահմանման մեխանիզմը։ Ինչը քննարկումների արդյունքում արդարացիրորեն հանվել է։
 


	
	
	Միաժամանակ, առաջարկում ենք Նախագծի 9-րդ հոդվածով լրացվող փոփոխությունը շարադրել հետևյալ խմբագրությամբ. «Առևտրի օբյեկտներում և առևտրի իրականացման վայրերում վաճառողի կողմից թաղանթի մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվողների և երկրորդային հումքից արտադրվածների) օտարումն արգելվում է։»։ 
	Պարզաբանում
	Նախագծի 2-րդ հոդվածում կատարվել են փոփոխություններ 

	
	
	Առաջարկում ենք նաև Նախագծում նշված ծածկագիրը հստակեցնել՝ համապատասխանեցնելով ՀՀ կառավարության 2014 թվականի նոյեմբերի 6-ի թիվ 1406-Ն որոշմամբ հաստատված ապրանքների դասակարգման համար օգտագործվող՝ արտաքին տնտեսական գործունեության ապրանքային անվանացանկին (ԱՏԳ ԱԱ)։
	Չի ընդունվել
	Ծածկագիրը համապատասխանում է ԱՏԳԱԱ գործող դասակարգմանը 



